
Α. ΚΕΙΜΕΝΟ ΓΙΑ ΜΕΤΑΦΡΑΣΗ 
Θουκυδίδου, Ιστορίαι  6.31.1, 6.32.1 

Καὶ ἐν τῷ παρόντι καιρῷ, ὡς ἤδη ἔμελλον μετὰ κινδύνων ἀλλήλους 
ἀπολιπεῖν, μᾶλλον αὐτοὺς ἐσῄει τὰ δεινὰ ἢ ὅτε ἐψηφίζοντο πλεῖν· 
ὅμως δὲ τῇ παρούσῃ ῥώμῃ, διὰ τὸ πλῆθος ἑκάστων ὧν ἑώρων, τῇ 
ὄψει ἀνεθάρσουν. Οἱ δὲ ξένοι καὶ ὁ ἄλλος ὄχλος κατὰ θέαν ἧκεν ὡς 
ἐπ’ ἀξιόχρεων καὶ ἄπιστον διάνοιαν. Παρασκευὴ γὰρ αὕτη πρώτη 
ἐκπλεύσασα μιᾶς πόλεως δυνάμει Ἑλληνικῇ πολυτελεστάτη δὴ καὶ 
εὐπρεπεστάτη τῶν ἐς ἐκεῖνον τὸν χρόνον ἐγένετο.  
… 
Καὶ ὁ στόλος οὐχ ἧσσον τόλμης τε θάμβει καὶ ὄψεως λαμπρότητι 
περιβόητος ἐγένετο ἢ στρατιᾶς πρὸς οὓς ἐπῇσαν ὑπερβολῇ, καὶ ὅτι 
μέγιστος ἤδη διάπλους ἀπὸ τῆς οἰκείας καὶ ἐπὶ μεγίστῃ ἐλπίδι τῶν 
μελλόντων πρὸς τὰ ὑπάρχοντα ἐπεχειρήθη. Ἐπειδὴ δὲ αἱ νῆες 
πλήρεις ἦσαν καὶ ἐσέκειτο πάντα ἤδη ὅσα ἔχοντες ἔμελλον 
ἀνάξεσθαι, τῇ μὲν σάλπιγγι σιωπὴ ὑπεσημάνθη, εὐχὰς δὲ τὰς 
νομιζομένας πρὸ τῆς ἀναγωγῆς οὐ κατὰ ναῦν ἑκάστην, ξύμπαντες 
δὲ ὑπὸ κήρυκος ἐποιοῦντο, κρατῆράς τε κεράσαντες παρ’ ἅπαν τὸ 
στράτευμα καὶ ἐκπώμασι χρυσοῖς τε καὶ ἀργυροῖς οἵ τε ἐπιβάται καὶ 
οἱ ἄρχοντες σπένδοντες. Ξυνεπηύχοντο δὲ καὶ ὁ ἄλλος ὅμιλος ὁ ἐκ 
τῆς γῆς . 
 

Β. ΠΑΡΑΤΗΡΗΣΕΙΣ 
1. ἀπολιπεῖν: να αναγνωρισθή και να αντικατασταθή χρονικώς 

εις ενεργητικήν και μέσην φωνήν. 
2. πλεῖν : να αναγνωρισθή και να γραφή το  α΄ ενικόν οριστικής.  
3. τὰ δεινὰ: πόθεν παράγεται η λέξις και ποίον το ρήμα της ιδίας 

ρίζης.   
4. Να ευρεθούν δύο δευτερεύουσαι προτάσεις και να 

αναγνωρισθούν συντακτικώς.  
5. μᾶλλον αὐτοὺς ἐσῄει τὰ δεινὰ: να συνταχθή.  
6. κεράσαντες, σπένδοντες : να αναγνωρισθούν συντακτικώς.  
7. Τί γνωρίζετε δια το έργον του Θουκυδίδου; 
 

  




